
OLIY TA’LIM 
MUASSASALARIDA TO‘LOV-

KONTRAKT SHAKLI 
MABLAG‘LARI BO‘YICHA 

XARAJATLAR VA ULAR 
HISOBINING AMALDAGI 

HOLATI
Abdujalilova Dilnoz Abdusattorovna

TMI tayanch doktaranti

Annotatsiya: Zamonaviy bilimlarga ega bo‘lgan mutaxassis kadrlarni tayyorlash, davlat ta’lim standartlari asosida ta’lim va 
uning barcha tarkibiy tuzilmalarini takomillashtirib borish dolzarb masalalardan biridir. Maqolada respublikamizda faoliyat 
olib borayotgan oliy ta’lim muassasalari budjetdan tashqari moliyaviy manbaalari asosan to‘lovkontrakt shakli mablag‘lari 
hisobining yurutilishi, to‘lovkontrakt shakli mablag‘lari xarajatlarini moliyalashtirish yoki tushum manbaalari asosida alo
hida shakllantirish tahlil qilingan. Amalga oshirilayotgan xarajatlarni mos yo‘nalishlar bo‘yicha guruhlash va samarador
likga erishish ko‘zda tutilgan va biznes rejada belgilangan moliyaviy natijalarga erishish bo‘yicha xulosalar hamda ilmiy 
takliflar berilgan.

Kalit so‘zlar: akadem qarzdorlik, bazaviy to‘lovkontrakt, budjet buyurtmasi, daromadlar, debitorkreditor qarzlar, oshirilgan 
to‘lovkontrakt, qo‘shma ta’lim dasturi, xarajatlar.
Abstract: Training of specialists with modern knowledge, improvement of education and all its structural structures on 
the basis of state educational standards is one of the urgent issues. In the article, the extra-budgetary financial sources 
of higher education institutions operating in our republic are mainly accounting for the paymentcontract form of funds, 
financing the costs of the payment-contract form of funds or forming them separately on the basis of sources of income, 
and the actual expenses Grouping by directions and achieving efficiency are provided, and conclusions and scientific 
proposals are given on achieving the financial results specified in the business plan.

Key words: academ debt, basic payment contract, budget order, income, debtorcreditor debts, increased payment con
tract, soeducational program, expenses.
Аннотация: Подготовка специалистов, обладающих современными знаниями, совершенствование образования и 
всех его структурных структур на основе государственных образовательных стандартов является одним из акту
альных вопросов. В статье внебюджетные источники финансирования высших учебных заведений, действующих 
в нашей республике, в основном учитывают платно-контрактную форму средств, формирование затраты плат
но-контрактной формы отдельно на основе источников. Приведена группировка доходов и фактических расходов 
по источником финансирование и достижению эффективности, а также даны выводы и научные предложения по 
достижению финансовых результатов, определенных бизнес-планом.

Ключевые слова: академическая задолженность, базовый платно-контрактный средств, бюджетный заказ, доходы, 
дебиторская-кредиторская задолженность, повышенной платно- контрактый средств, программа совместное 
образование, программа совместная обучения, расходы.

K I R I S H
Respublikada ta’lim tizimini mustahkamlash, uni zamon talablari bilan uyg‘unlashtirishga katta ahamiyat 

berilmoqda. Birgina “O‘zbekiston–2030” strategiyasi to‘g‘risida”gi [1] Prezident Farmoniga ko‘ra “Oliy ta’lim bilan 
qamrovni kengaytirish, oliy ma’lumotli mutaxassislar tayyorlash sifatini oshirish hamda oliy ta’lim muassasalari 
tashkiliy boshqaruv faoliyatini takomillashtirish, ularni moddiy texnik ta’minotini mustahkamlash maqsadida, 
2030-yilgacha yoshlarni oliy ta’lim bilan qamrab olish darajasini kamida 50 foizga yetkazish, umumiy o‘rta ta’lim 
tashkilotlarini oliy ma’lumotli pedagog kadrlar bilan to‘liq ta’minlash, 30 ta oliy ta’lim muassasasining ta’lim 
dasturlarini xalqaro akkreditatsiyadan o‘tkazish, “Top–500”ga kiradigan xorijiy universitetlar bilan hamkorlikda 
kamida 50 ta qo‘shma ta’lim dasturi asosida “ikki diplomli tizim”ni joriy etish, 10 ta oliy ta’lim muassasasini 

dunyoning eng nufuzli “Top–1000” oliy ta’lim tashkilotlari reytingiga kiritishga erishish, oliy ta’lim muassasala
rida ilmiy tadqiqotlar natijadorligini oshirish va ilmiy salohiyatni 70 foizga yetkazish, 5 ta oliy ta’lim muassasasini 
milliy tadqiqot oliygohlariga aylantirish” kabi qator fazifalar belgilab olindi. 

Moliyaviy mustaqillik berilgan oliy ta’lim muassasalarida moliyaviy barqarorlikni ushlab turish, to‘lovkon
trakt mablag‘lari xarajatlarini samarali maqsadli sarflanishini ta’minlashda hisobni to‘gri yuritish va nazoratini 
amalga oshirishda hozirgi kunga kelib bir qator kamchiliklar kuzatilmoqda. Jumladan, hisobdorlik masalalarida 
hisobni tadqiq etishni o‘rni, tushayotgan to‘lovkontrakt mablag‘larini o‘z tushum turlari bo‘yicha guruhlanmayot
gani, hisob axborotlarini tuzishda qator muammolar keltirib chiqarmoqda. Amaldagi oliy ta’lim muassasalari 
buhgalteriya hisobini yuritishda bu kabi masalalar oliy ta’lim muassasalarining daromadlarini guruhlash asosida 
mos yo‘nalish xarajatlarini amalga oshirish buning uchun esa hisob jarayonini hamda hisobotlarni tuzib taqdim 
etish tartibini takomillashtirish zaruriyati mavjud. 

M A V Z U G A  O I D  A D A B I Y O T L A R  S H A R H I
Oliy ta’lim muassasalarini moliyalashtirish tizimini samarali boshqarishda budjetdan tashqari mablag‘lari 

shu jumladan to‘lov-kontrakt shakli mablag‘lari hisobini tashkil qilish, ularni maqsadli sarflash masalalari xorijiy 
va mahaliy iqtisodchi olimlar tomonidan olib borilgan tadqiqotlar, ilmiy asarlar, risolalarda o‘z aksini topgan. Res
publikamizning yetakchi iqtisodchi olimlaridan S. U. Mehmonov [2], A. A. Ostonokulov [3], S. M. Buzrukxonov [4], 
 P. Y. Karayev [5], X. A. Qobilov [6], A. S. Xodjayev [7], J. Y. Qurbonov [8] kabilar ilmiy ishlarida oliy ta’lim tizimini moli
yalashtirishni takomillashtirish yo‘llari xususan to‘lovkontrakt shaklidan tushgan tushumlar hisobi yuzasidan 
tadqiqot ishlari olib borishgan. 

Xususan A. A. Ostonokulovning “Budjet tashkilotlarining budjetdan tashqari mablag‘lari hisobi va hisoboti met
odologiyasini takomillashtirish” mavzusidagi iqtisod fanlari doktori ilmiy darajasini olish uchun yozilgan ilmiy ishida 
budjet tashkilotlarida budjetdan tashqari mablag‘lani shakllantirishning zarurligi va ahamiyati, budjet tashkilotlari
ning budjetdan tashqari mablag‘lari hisobining nazariy asoslari tadqiq etilgan bol’sa, S. M. Buzrukxonov “Innovat
sion iqtisodiyotga o‘tish sharoitida oliy ta’limni moliyalashtirishni takomillashtirish” mavzusidagi iqtisod fanlari dok
tori ilmiy darajasini olish uchun yozilgan ilmiy ishida Moliyalashtirishning samarali va shaffof mexanizmlarini joriy 
etish hamda o‘z xarajatlarini qoplash darajasidan kelib chiqib bakalavriat ta’lim yo‘nalishlari bo‘yicha to‘lovkon
trakt miqdorlarini bazaviy to‘lovkontrakt miqdorining uch baravaridan oshmagan miqdorda mustaqil belgilashni 
ilmiy yangilik sifatida taklif etgan. Yuqoridagi tadqiqotchilarning ilmiy izlanishlaridan bevosita moliyaviy mustaqillik 
berilgan oliy ta’lim muassasalarida to‘lovkontrakt shakli mablag‘lari hisobini takomillashtirishni talab etadi. 

Xorijiy iqtisodchi olimlardan Rossiyalik olim A. I. Zotova [9] iqtisod fanlari nomzodi dissertatsiyasini “Bux
galterskiy uchet v vыsshix obrazovatelnыx uchrejdeniyax: Na primere vuzov Sentrosoyuza RF” mavzusida 
himoya qilgan va Rossiya oliy ta’lim muassasalari bughalteriya hisobini o‘rganib ilmiy tadqiqot ishlarini olib 
borgan. Qozogiztonlik olim Rita Kasa [10] Yevropa davlatlari oliy ta’lim tizizmi moliyaviy faoliyati, inklyuziv ta’lim 
jarayonlariga bag‘ishlangan ilmiy ishlar olib borgan “To fund their higher education abroad, they draw on schol
arships, family resources, loans, and personal earnings.”.Yevropalik iqtisodchi olim Simon Marginson [11] Yev
ropa oliy ta’lim tizimini samaradorligini oshirish qaratilgan ilmiy ishlar olib brogan “Higher education is a dynamic 
part of the modernization process”, 

Yuqorida ko‘rsatib o‘tilgan xorijiy olimlarning tadqiqot yo‘nalishlari, oliy ta’lim muassasalarining moliy faoli
yati o‘ziga xosligi va olib borilgan izlanishlari natijalarini O‘zbekiston oliy ta’lim tizimi moliyaviy faoliyati ayniqsa 
moliyaviy mustaqillik berilgan oliy ta’lim muassasalariga xos jihatlarini o‘rganib tadqiq qilish maqsadga muvofiq.

T A D Q I Q O T  M E T O D O L O G I YA S I 
Maqolani tayyorlash jarayonida abstract mantiqiy fikrlash, induktsiya, deduktsiya, kuzatish, tahlil, guruhlash, 

taqqoslash usullaridan keng foydalanildi va taklif va tavsiyalar ishlab chiqish bugungi kunning dolzarb mas
alalaridan sanaladi. 

T A H L I L  V A  N A T I J A 
Hozirgi kunga kelib, respublikamizda 3 559 yo‘nalish va mutaxassisliklarda 212 ta oliy ta’lim muassasalari 

faoliyat yuritmoqda. Shu jumladan: davlat oliy ta’lim muassasalari – 116 ta yoki 55 foizga, nodavlat oliy ta’lim 
muassasalari – 66 ta yoki 31 foizga hamda xorijiy oliy ta’lim muassasalari soni 30 ta yoki 14 foizni tashkil 
etmoqda. 212 ta oliy ta’lim muassasasida 1 203 125 nafar talabalarga 39 597 nafar professor o‘qituvchilar ta’lim 
berib kelishmoqda. 

Oliy ta’lim muassasalarining moliyalashtirish manbaalarini ko‘rib chiqadigan bol’sak, 1 203 125 nafar tala-
baning 162 228 nafari yoki 13 foizi davlat byudjeti hisobiga to‘g‘ri kelsa, 1 040 897 nafari yoki 87 foiz talaba 
o‘qitishning to‘lovkontrakt shakli ta’lim olishmoqda. Oliy ta’lim muassasalarining asosiy moliyaviy manbaasi 

o‘qitishning to‘lovkontrakt shaklidan tushgan mablag‘lar ulushiga to‘g‘ri kelmoqda. Bu esa oliy ta’lim muassa
salariga bosqichmabosqich ravishda moliyaviy hamda akademik mustaqillik berilishiga olib kelishini ko‘rsatadi 
bu esa o‘z navbatida oliy ta’lim muassasalarining moliyaviy faoliyati, hisob tizimi va hisobotlarini takomillashti
rish zaruriyatiga anglatadi.

Byudjet tashkilotlari va byudjet mablag‘lari oluvchilar xarajatlar smetalarini, daromadlar va xarajatlar 
smetalarini, shuningdek shtat jadvallarini normativhuquqiy hujjatlar asosida mustaqil ravishda tuzadilar. Xara
jatlar smetalari, daromadlar va xarajatlar smetalari, shtat jadvallari, shuningdek jamlanma xarajatlar smetalari 
va shtat jadvallari bir moliya yili muddatiga, mavsumiy yoki yil mobaynida tuzilgan tashkilotlar bo‘yicha esa, 
ularning mazkur moliya yilidagi faoliyat ko‘rsatish davriga tuziladi va amal qiladi.

1-rasm: Davlat oliy ta’lim muassasalarining 2022-yil yillik daromadlari va xarajatlari to‘g‘risida ma’lumot.(mln 
so‘mda)1

Yuqoridagi diagramma ma’lumotlaridan ko‘rinib turibdiki, 116 ta davlat oliy ta’lim muassasalarining asosiy 
daromad manbayi o‘qitishning to‘lov-kontrakt shakli mablag‘lari hisobiga to‘g‘ri kelmoqda. 2022-yil davo
mida davlat oliy ta’lim muassasalariga jami daromadlari 8 770 727 million so‘mni tashkil etib, shu jumladan 
2 189 366 million somi yoki 25 foizi budjet mablag‘lari hisobidan moliyalashtirilgan bo‘lsa, 6 279 346 million 
so‘mi yoki 71 foizi to‘lov-kontrakt mablag‘lari hisobiga to‘g‘ri kelgan. Rivojlantirish jamg‘armasi mablag‘lari esa  
302 015 million so‘mni yoki jami daromadlarning 4 foizini tashkil etgan. 

2022-yil davomida davlat oliy ta’lim muassasalariga jami xarajatlari 8 102 828 million so‘mni tashkil etib, shu 
jumladan 2 137 898 million somi yoki 26 foizi budjet mablag‘lari hisobidan moliyalashtirilgan bo‘lsa, 5 746 039 
million so‘mi yoki 70 foizi to‘lov-kontrakt mablag‘lari hisobiga to‘g‘ri kelgan. Rivojlantirish jamg‘armasi mab
lag‘lari esa 218 888 million so‘mni yoki jami xarajatlarning 4 foizini tashkil etgan. 

Tahlillarimizga asoslanib shuni aytishimiz mumkinki, oliy ta’lim muassasalari daromadlari va xarajatlari 
tarkibining asosini o‘qitishning to‘lovkontrakt shakli mablag‘lari tashkil etmoqda. Oliy ta’lim muassasalari daro
madlari tarkibining asosini o‘qitishning to‘lov-kontrakt shakli tashkil etayotganiga asosiy sabablari etib, 36 ta 
davlat oliy ta’lim muasasalariga moliyaviy mustaqillik berilganini hamda oshirilgan to‘lovkontrakt shakli keng 
qo‘llanilayotganini ko‘rsatishimiz mumkin. 

Oliy ta’lim muassasalarida daromadlar va xarajatlar smetalarini tuzish byudjet tashkilotlari va byudjet mab
lag‘lari oluvchilarning xarajatlar smetasi va shtat jadvallarini tuzish, tasdiqlash va ro‘yxatdan o‘tkazish tartibi 
to‘g‘risidagi Nizomga muvofiq amalga oshiriladi. Unga ko‘ra xarajatlar to‘rt guruhga hamda har bir guruh o‘z 
ichida yana xarajatlar moddasiga ajratilgan holda smeta shakllantiriladi. 

Oliy ta’lim muassasalarida ushbu xarajat guruhlari bo‘yicha joriy moliya yili uchun daromadlar va xarajatlar 
smetasi shakllantiriladi. Talabalar bilan oliy ta’lim muassasasi o‘rtasida joriy o‘quv yili uchun to‘lovkontrakt 
shartnomalari shakllantiriladi hamda tushumlar ham shartnomaga asosan joriy o‘quv yili uchun to‘lanadi. Daro
madlar joriy o‘quv yili uchun xarajatlar esa joriy moliya yili uchun amalga oshirilmoqda bu esa buxgalteriya 
hisob tizimi va tuzilgan hisobotlarida noaniqliklar keltirib chiqarmoqda. Bu kabi to‘lovkontrakt mablag‘lari hiso
bini yuritishdagi muammoli masalalar o‘z navbatida oliy ta’lim buhgalteriya xizmatida bir qator kamchiliklarga 
hamda taqdim etilayotgan axborot ma’lumotlarni ishonchsizligiga olib keladi.

1 O‘zbekiston Respublikasi oliy ta’lim, fan va innovatsiyalar vazirligi ma’lumotlari asosida tadqiqotchi tomonidan tayyorlandi. 

1-chizma: Xarajatlar tarkibi2

X U L O S A 
O‘zbekistondagi oliy ta’lim muassasalari moliyaviy manbaalarini asosini shubhasiz to‘lov–kontrakt mab

lag‘lari tashkil etmoqda. Davlat byudjeti xarajatlarining 20–25 foizi oliy ta’lim tizimi xarajatlariga to‘g‘ri kelmoqda. 
Ta’lim xizmatlari ijtimoiy ne’mat sifatida qiymatga ega bo‘lib, bozor munosabatlari obyekti ko‘rinishida mavjud. 
Aholining barqaror o‘sib borayotgan ehtiyojini ta’lim xizmatlari bozori qondirish imkoniyatiga ega bo‘lib, bozor 
munosabatlari rivojlana borgan sari to‘lovkontrakt asosida mutaxassis tayyorlash hamda oliy ta’lim muassas
alariga moliyaviy mustaqillik berish astasekin ko‘payib boraveradi.

Oliy ta’lim muassasalarida to‘lovkontrakt mablag‘lari bo‘yicha xarajatlar va ular hisobining amaldagi hola
tini yaxshilash, amalga oshirilayotgan xarajatlarning maqsadli sarflanishini ta’minlash hamda smeta ijrosiga 
qatiy amal qilishni nazarda tutgan holda quyidagilarni xulosa tarzida keltirish mumkin:

1. Moliya yili uchun shakllantirilgan daromadlar va xarajatlar smetasiga asosan xarajatlar o‘quv yili uchun 
tushgan daromadlar hisobidan amalga oshirilmoqda. Oliy ta’lim muassasasining faoliyati o‘quv yili 
bo‘yicha amalga oshirilishidan kelib chiqib, oliy ta’lim muassasasining uzoq va o‘rta muddatli strategik 
rivojlantirish dasturini hamda moliyaviy xo‘jalik faoliyatini samarali boshqarish maqsadida daromadlar 
va xarajatlar parametrini o‘quv yili uchun aniqlash zarur. 

2. Daromadlar joriy o‘quv yili uchun bo‘lganidan keyin, xarajatlar ham shunga mos ravishda bo‘lishi lozim. 
Joriy moliya yili uchun shakllantirilgan xarajatlar smetasi xarajatlari joriy moliya yilida amalga oshirib 
kelinmoqda. Joriy o‘quv yilining 1semestri uchun to‘langan to‘lovkontrakt summalarini yil davomida 
ikkiga bo‘lib to‘lansa ham, to‘rtga bo‘lib to‘lansa ham oxirgi ikki oylik haqiqiy xarajati kelgusi moliya yilida 
hisobga olinadi. Bu xarajatlarning darimadi esa o‘tgan moliya yilida qolib ketadi.

3. Joriy moliya yili uchun tuzib taqdim etilayotgan moliyaviy natijalarni hisobotini tahlil qiladigan bo‘lsak bu 
ham o‘z-o‘zidan moliya yili uchun shakllantirilmoqda. Daromadlar o‘quv yilining 1-semestri va 2-seme
stri uchun deb shakllantirilmoqda. Bunda 1semestr to‘rt oyni va ikkinchi semester esa olti oyni tashkil 
qilib qolmoqda. Xarajatlar esa o‘n ikki oy davomida moliya yili uchun amalga oshirilmoqda. 

Oliy ta’lim muassasalarining faoliyati o‘quv yili bilan bog‘liq ekanligini hisobga olib tizilayotgan daromadlar 
va xarajatlar smetasi o‘quv yili ucun shakllantirilsa natijada, oliy ta’lim muassasalarida to‘lovkontrakt shakli 
mablag‘lari bo‘yicha xarajatlar va ularning moliyaviy natijalari hisobotlarni tuzilishida aniqliklarga erishiladi. 
Ushbu amalga oshirilgan ishlar natijasida, oliy ta’lim muassasalarida byudjetdan tashqari mablag‘lar hisobi, 
ya’ni to‘lovkontrakt shakli mablag‘lari bo‘yicha xarajatlar va ularning birlamchi hisobkitob ishlarini to‘g‘ri, aniq 
va har bir tushum kesimida o‘z vaqtida sifatli yuritilishi hamda maqsadli sarflanishi, to‘lov-kontrakt mablag‘lari 
harakati to‘g‘risidagi moliyaviy hisobotlarni tuzilishida aniqliklarga erishiladi. 

2 Tadqiqotchi tomonidan tayyorlandi. 

